
ABSTRAK

Penggunaan barangan Iwnsumer sintetik yang semakin berleluasa menyebabkan peningkatan
pembebasan bahan kimia ke persekitaran. Bahan kimia yang semakin mendapat perhatian kim'
adalah bahan kimia pengganggu Endokrin atau lebih dikenali sebagai EDC. EDC adalah bahan
kimia yang mampu meniru hormon semulajadi dan seterusnya mengubah fungsi sistem endokrin
serta menimbulkan kesan mudarat ke atas sistem-sistem lain dalam tubuh.. Setakat ini di
Malaysia tidak terdapat piawai persekitaran yang menentukan tahap EDC yang boleh diterima
oleh seseorang individu. Oleh itu, tujuan kajian ini dijalankan adalah untuk menilai secara
kualitatif kehadiran EDC di Sungai Gombak terutamanya di lokasi yang berpopulasi tinggi. lenis
EDC yang dipilih dalam kajian ini adalah EDC jenis Fenol dan Ester Ftalat. Berdasarkan
analisis yang telah dijalankan, EDC jenis Fenol dan Ester Ftalat yang telah dikesan di Sungai
Gombak adalah Nonilfenol, Oktilfenol dan Dibutil Ftalat Bahan-bahan kimia ini juga boleh
berakumulasi di dalam organisma akuatik yang menjadi sumber makanan dan boleh
mengkontaminasi air minuman

Pengalanan

Menurut Mustafa (2001), dianggarkan terdapat lebih kurang 5.3 juta bahan kirnia yang diketahui
dan antara 500-1000 bahan kirnia baru yang dipasarkan setiap tahun.. Bahan kirnia dibebaskan ke
persekitaran melalui air sisa industri, bahan buangan munisipal, air larian (runoffs) pertanian dan
ernisi atrnosferik (Mustafa, 2001). Bahan kirnia ini juga dikenali sebagai bahan kirnia pengganggu
endokrin atau endocrine disrupting chemicals (EDC). EDC merujuk kepada bahan asing yang
bukan hormon semulajdi yang dihasilkan oleh tubuh rnanusia yang memberi kesan kepada sistem
hormon (Lindsey, 2000). Kementerian Kesihatan dan Kementerian Pertanian juga telah mula
menyedari kehadiran EDC serta kesannya terhadap manusia dan persekitaran. Antara kajian
berkaitan EDC yang pernah dijalankan di Malaysia adalah kajian kepekatan pestisida, BPA dan
Ftalat di beberapa sungai yang terpilih di Malaysia; penilaian taburan phytoestrogens dalarn
tumbuhan dan sayuran tempatan; analisis pestisida dalam ikan, air dan darah populasi pertanian;
kajian taburan DINP, BPA dan Fenol dalam bahan plastik yang dihasilkan tempatan; kajian
leaching BPA daripada botol susu bayi; penilaian residu pestisida dalam darah pelajar sekolah;
kajian kesan in vivo terhadap enxim sitokrom selepas dedahan kepada ekstrak tumbuhan dan jus
buah-buahan tempatan; serta kajian terhadap haiwan yang didedahkan kepada beberapa bahan
yang disyaki sebagai EDC (Mustafa et aI., 2002). Melalui kajian yang pernah dijalankan, EDC
pada kuantiti yang kecil sahaja boleh mendatangkan kesan mudarat terhadap organisma hidup
terutarnanya hidupan liar dan akuatik (Colborn et aI., 1997; Berkson, 2000; CAP, 2000). Maka,
juga terdapat kebarangkalian bahawa kesan yang sarna pada haiwan boleh berlaku ke atas manusia

Bahan dan Kaedah

Tiga kaedah utama yang terlibat dalam kajian ini adalah persampelan air sungai, pengekstrakan
fasa pepejal dan analisis kromatografi gas-spektrometer jisim. lokasi persampelan juga dipilih
berdasarkan kriteria-kriteria berikut :

a. Kebolehcapaian untuk mengambil sampel dalam semua keadaan cuaca.
b. Kehomogenan air
c. Lokasi sungai
d. Lokasi punca pencemaran
e. Jarak dari punca pencemaran (Kong, 2003)
f. Mempunyai punca saliran (outlet) dari kawasan penempatan berhampiran yang

disalurkan ke Sg. Gombak
g. Jumlah dan jarak antara lokasi yang membolehkan kesemua sampel diambil pada hari

yang sarna.
Botol persampelan yang digunakan adalah botol kaca Wheaton 300 ml yang dibalut dengan
kerajang aluminium untuk menghalang pengoksidaan oleh cahaya. Sampel air yang diambil
disimpan pada suhu di bawah 4°C untuk mengurangkan kadar degradasi sampel oleh
mikroorganisma. Bagi mengesan kehadiran dan menentukan kehadiran EDC jenis Fenol dan
Ester krornatografi gas-spektrometer jisim (KG-SJ) digunakan. Pemekatan analit di dalam sampel
dilakukan dengan kaedah pengekstrakan fasa pepejal. Kaedah ini adalah berpandukan kaedah
pengektrakan yang diterangkan oleh EPA iaitu method 3535 dan method 305 serta kaedah analisis
yang dijalankan dalam kajian Ballestros et al. dan Cespedes et al. Analisis in-situ dijalankan
semasa aktiviti persampelan untuk parameter-parameter yang dijangkakan akan mempengaruhi
taburan EDC jenis Fenol dan Ester Ftalat di Sungai Gombak. Parameter-parameter yang diukur
adalah suhu, pH, oksigen terlarut (DO) dan turbiditi

Keputusan dan Analisa

Min bacaan in-situ di stesen persampelan seperti di dalam Jaduall.

Jadual l: Min bacaan in situ

Parameter Stesen 1 Stesen 2 Stesen 3 Stesen 4 Stesen 5

Suhu 23.50 23.27 26.07 26.20 26.23

pH 7.07 6.91 7.13 7.22 7.32

DO 4.13 4.17 3.23 3.20 4.30

Turbiditi 3.22 5.62 112.0 151.10 76.62

EDC yang dikesan di 15 lokasi terpilih di Sungai Gombak. Daripada carta tersebut, didapati
peratus yang tertinggi adalah Dibutil Ftalat dengan 36% diikuti oleh Nonilfenol sebanyak 33%
dan Oktilfenol sebanyak 31 %. 13 lokasi (87%) daripada kesemua lokasi persampelan telah
dikesan mempunyai EDC jenis Fenol rnanakala hanya 2 lokasi (13%) yang tidak dikesan
mempunyai EDC jenis Fenol. Daripada 15 lokasi, 14 lokasi (93%) dikesan mempunyai EDC jenis
Ester Ftalat. Kehadiran EDC di hampir kesemua lokasi persampelan menunjukkan bahawa
pencemaran EDC di Sungai Gombak perlu diambil perhatian. EDC jenis Fenol yang dikesan
hanyalah Nonilfenol dan Oktilfenol manakala Bisfenol-A tidak dikesan di mana-mana lokasi. lni
mungkin disebabkan sifat Bisfenol-A yang melekat pada sedimen di sungai berbanding Oktilfenol
dan Nonilfenol yang terdapat di permukaan sungai terutamanya di permukaan yang berminyak
(Prager, 1996) atau disebabkan kuantiti BPA adalah di bawah limit of quantification (LOQ).
Dibutil Ftalat dikesan di semua lokasi persampelan kecuali Stesen 2B. Ester Ftalat yang lain tidak

dikesan kerana ester ftalat secara umumnya digunakan sebagai bahan pemplastik yang
mempunyai tahap kemeruapan (volatility) yang rendah iaitu mudah meruap (Prager, 1996).
Dapat di simpulkan bahawa faktor penyumbang EDC di Sungai Gombak adalah pencemaran jenis
sumber titik (point source) dan sumber bukan titik (non-point source). Saperti berikut

• Air larian (runoff) permukaan dari jalanraya dan kawasan perbandaran
• Air larian permukaan dari kawasan perumahan
• Air larian permukaan dari kawasan pertanian atau penternakan
• Larut resapan dari tapak pelupusan sampah
• Kelodak daripada hakisan tebing sungai. (Shamsuddin, 2006)

Kesimpulan

Bahan Kimia Penganggu Endokrin atan EDC adalah bahan kimia yang semakin mendapat
perhatian pada masa kini kerana kemampuannya untuk meniru hormon semulajadi manusia dan
seterusnya menyebabkan beberapa masalah kesihatan. Antara masalah yang dipercayai berpunca
daripada EDC adalah ketaksuburan, feminization dan masculinization, ketaknormalan sistem
reproduktif serta kanser payu dara dan prostat. Kesemua masalah kesihatan yang timbul adalah
akibat gangguan pada sistem atau organ yang banyak bergantung kepada keseimbangan hormon.
Isu mengenai EDC sering menjadi kontroversi di kalangan para saintis serta pengeluar bahan
kimia yang dipercayai EDC kerana kajian mengenai EDC mengambil masa yang panjang dan
memakan kos yang amat tinggi untuk dijalankan. Satu lagi halangan dalam kajian kesan EDC
terhadap manusia adalah isu etika yang melarang penggunaan manusia sebagai subjek dalam
ujikaji makmal. Namun, berdasarkan kajian dan pemerhatian saintifik yang diperolehi semenjak
tahun 1950-an, terdapat bukti yang cukup untuk menjadikan isu EDC suatu isu yang penting dan
ia perlu diberi perhatian oleh semua pihak untuk mengelakkan segala andaian dan ramalan tentang
kepupusan manusia akibat EDC menjadi benar.

